
	ঐতিহাসিক ৭ই মার্চ স্মরণে বঙ্গবন্ধু প্রতি বেসিক ব্যাংকের শ্রদ্ধা
	আন্তর্জাতিক মাতৃভাষা দিবসে মহান ভাষা শহীদদের প্রতি বেসিক ব্যাংকের গভীর শ্রদ্ধা নিবেদন

	বেসিক ব্যাংকের শাখা ব্যবস্থাপক সম্মেলন অনুষ্ঠিত
	বেসিক ব্যাংকের ‘রেমিট ৩৬৫’ সফটওয়্যার উদ্বোধন

                বেসিক ব্যাংকের ‘রেমিট ৩৬৫’ সফটওয়্যার উদ্বোধন

                প্রকাশিত ডিসেম্বর ১৮, ২০২৩

        ব্যাংকিং চ্যানেলের মাধ্যমে রেমিট্যান্স আহরণ সেবাকে আরো সহজলভ্য করার লক্ষ্যে রাষ্ট্র মালিকানাধীন বেসিক ব্যাংক লিমিটেড-এর নিজস্ব সফটওয়্যার ‘রেমিট ৩৬৫’ এর উদ্বোধন করা হয়েছে। সোমবার, ১৮ ডিসেম্বর ২০২৩ রাজধানীর মতিঝিলে ব্যাংকের প্রধান কার্যালয়ে আয়োজিত এক অনুষ্ঠানে প্রধান অতিথি হিসেবে এই সেবার উদ্বোধন করেন অর্থ মন্ত্রণালয়ের আর্থিক প্রতিষ্ঠান বিভাগের যুগ্ম-সচিব বদরে মুনির ফেরদৌস। অনুষ্ঠানে বিশেষ অতিথি হিসেবে উপস্থিত ছিলেন আর্থিক প্রতিষ্ঠান বিভাগের যুগ্ম-সচিব মীনাক্ষী বর্মন। ব্যাংকের  ব্যাবস্থাপনা পরিচালক এবং প্রধান নির্বাহী মোঃ আনিসুর রহমান অনুষ্ঠানে সভাপতিত্ব করেন এবং স্বাগত বক্তব্য দেন। 


এসময় অন্যান্যের মধ্যে উপব্যবস্থাপনা পরিচালক আবু মোঃ মোফাজ্জেল, মহাব্যবস্থাপক মোঃ নাসির উদ্দীন, সুমিত রঞ্জন নাথ, মোঃ শফিউল আলম, মোঃ হাসান ইমাম, দুলন কান্তি চক্রবর্তী, মোঃ গোলাম সাঈদ খান, আইসিটি বিভাগের উপমহাব্যবস্থাপক মোঃ হেলাল উদ্দীনসহ সংশ্লিষ্ট কর্মকর্তাবৃন্দ, ঊর্ধ্বতন নির্বাহীবৃন্দ এবং অন্যান্য সর্বস্তরের কর্মকর্তা-কর্মচারীবৃন্দ উপস্থিত ছিলেন।


অনুষ্ঠানে বক্তারা বলেন, জাতীয় শুদ্ধাচার কৌশল পরিকল্পনা ২০২৩-২৪ আওতায় গ্রাহক সেবাকে দ্রুত ও সহজ করার লক্ষ্যে বেসিক ব্যাংক এই রেমিট্যান্স সফটওয়্যার ‘রেমিট ৩৬৫’ চালু করা হয়েছে। এই সেবার প্রক্রিয়া স্বয়ংক্রিয়ভাবে সম্পন্ন হবে, এর ফলে গ্রাহক দ্রুততম সময়ের মধ্যে রেমিট্যান্স সেবা গ্রহণ করতে পারবেন। 


অনুষ্ঠানে জানানো হয়, গ্রাহকের তথ্য অনলাইনে জাতীয় পরিচয়পত্রের মাধ্যমে যাচাই করা হবে। এই রেমিট্যান্স সফটওয়্যারের মাধ্যমে গ্রাহক ব্যাংকের যেকোনো শাখা থেকে টাকা উত্তোলন করা এবং ঘরে বসে প্রয়োজন অনুসারে বিইএফটিএন এবং আরটিজিএস চ্যানেল ব্যবহার করে অন্য ব্যাংকে টাকা পাঠাতে পারবেন। এক্ষেত্রে গ্রাহকের সকল রেমিট্যান্স উত্তোলনের তথ্য এসএমএস এর মাধ্যমে জানানো হবে। 

